
«Адам құқығы бала құқығын қорғаудан басталады» 

 

Адам баласы өзінің дүниесін қайырымдылық пен қайғыны түсіне білу 

қасиеттерімен нығайтып, шынайы өмір сүре білу керек. 

Сара Алпысқызы 

Мақсаты: Педагогтардың адам құқығы, оның ішінде бала құқығы жөнінде 

түсінігін кеңейту, әрбір адам өз құқығын біліп, өзгенің құқығын бұзбауға үйрету, 

құқықтық тәрбие беру. 

Түрі: дөңгелек үстел 

 

1. «Жақсы тілек». Қатысушылар бір-біріне бүгінгі күн сәтті өтсін деген сынды 

жақсы тілектерін білдіреді. 

 

2. «Топқа бөліну». 1-ден 5-ке дейін санау арқылы үш топқа бөлінеді 

 

3. Ақпараттық блок. Сан мыңдаған жылдар бұрын адамзат пайда болды. Міне 

сонымен қатар әр түрлі мәселелер де туындай бастады. «Адамдар не істеуге 

болады, не істей алады? деген сұрақтар туындай бастады. Міне осы кезде әр елдің 

заңы, ережелері шыға бастады. 

Б.з.д Рим құқығы ІХ-VII ғасырда 

Б.з.д V ғасырда «12 кесте заңы» Ежелгі Қытай елінде 

Шыңғыс ханның «Ұлы жасасы», Қасым ханның «Қасқа жолы», Есім ханның «Ескі 

жолы»,Тәуке ханның «Жеті жарғысы». 

1885 жылы билер жиналысында ұлы Абайдың «Шар ережесі» қабылданды. Абай 

бұл заңның мазмұны елін әділдікке жеткізуі, бейбітшілік,тыныштықты сақтайтын 

нормалар жиынтығы деген. Сонымен қатар қазақ елінің заңын жасауға, әдет-

ғұрпының сақталуына, қалыптасуына зор үлесін қосқан үш кемеңгер билеріміз бар. 

Міне, адамның шыр етіп жерге түскен минутынан бастап, оның өмірін, 

денсаулығын, тыныштығын қорғап отырған заң бар. Бұл заң 1948 жылы 10-

желтоқсанда қабылданған «Адам құқығының жалпыға бірдей декларациясы», 

сонымен қатар 1959 жылы қабылданған «Бала құқығы Декларациясы», міне осы 

декларациядан кейін 61 ел қол қойған 1989 ж 20 қарашада «Балалар құқығы туралы 

Конвенция» қабылданды. Қазірде бұған 191 мемлекет кірген. Конвенция деген - 

арнаулы мәселелер жөніндегі келісім шарт. Осы Конвенция негізінде 2002 ж 

тамызда Қазақстанда «Балалар құқығы туралы» заң қабылданды. Бұл заң 9-

тарау,53-бап-тан тұрады. 

 

4. «Сөздік турнир» Берілген мәліметке нақты атауын беру. 

1. Заң бойынша Қазақстан мемлекетінің бір мүшесі. (Азамат) 

2. Барлық мемлекетте өз азаматтарының азаматтығын мемлекет тарапынан 

мойындап, қамқорлық жасау. (Декларация) 

3. Жалпы тәртіптік шара. (Заң) 

4. Бала құқығы жөнінде халықаралық шарт. (Конвенция) 

5. ҚР халықаралық балаларды қорғау күні (1-маусым) 

6. Бүкіл заң шығару ісінің қайнар көзі (Конститутция) 

7. Жер бетіндегі халықтардың мүддесін қарайтын халықаралық ұйым.(БҰҰ) 

8. Әрбір адам басқа адамдармен тең және еркін. Адамдарға өмірдегі ең қымбат 

нәрсе не? (Бостандық) 



9. Дүниежүзілік балалар күні (20-қараша) 

10. Адам құқығы күні (10-желтоқсан) 

11. Адам құқығын қорғайтын заңдарды кім шығарады? (Парламент) 

12. Конституцияда бекітілген заңға қайшы әрекет ету дегеніміз не? (Заң 

бұзушылық) 

 

5. «Суреттер әлемінде» Берілген суреттер бойынша тақырыпқа сай мағлұмат беру, 

мазмұнын ашу. 

1. Әркімнің өмір сүруге құқығы бар. Адамның тұрғын үйіне қол сұғылмайды. 

(Тұрғын үй) 

2. Конвенцияда «Баланың білім алуға құқығы бар деп көрсетілген». Балалардың 

оқуына барлық мүмкіншіліктер жасалуы қажет. (Мектеп) 

3. Кез - келген бала бос уақытын тиімді пайдаланып, денсаулығын нығайтуға, көңіл 

- күйін көтеруге, қабілетін дамытуға құқылы. (Спорт) 

 

6.  «Баланың құқығы» 

 

 
 

 

 

 

 



7. «Мақалды жалғастыр»  

 

1. Әр елдің заңы басқа, ........ (Иттері қара-қасқа) 

2. Біреуге ор қазба ....... (өзің түсесің) 

3. Ұрлық түбі ..... (қорлық) 

4. Өтірікшінің құрығы ..... (бір – ақ тұтам) 

5.Тура биде ..... (туған жоқ) 

   Туғанды биде .... (иман жоқ) 

6.Қолыңмен істегенді .... (мойныңмен көтер) 

7.Тек жүрсең .... (тоқ жүресің) 

8.Заңды сыйлаған .... (еркін жүреді) 

9. Заңның құрығы ....... (бәрінен ұзын) 

10. Аянбаған........ (жауды алар) 

     Абайлаған ....... (дауды алар) 

11. Би болмасаң болма, ....... (би түсетін үй бол) 

12. Аттан тай озады, ..... (Атадан бала озады). 

13. Үй иесі - ұл, ........ (төр иесі – қыз). 

14. Баланың тұңғышы ыстық,........ (кенжесі тәтті). 

15. Баланың өскен бесігі -  ......... (Кең дүниенің есігі. 

 

8. «Біздің міндеттеріміз» 

Әр топ 4-5 минут ішінде міндеттерін тізіп жазады 

Міндеттері: 
Әркім Қазақстан Республикасының Ата заңын сақтауға; 

Қазақстан Республикасын қорғау әрбір азаматтың міндеті; 

Әрбір адамның ар мен намысын құрметтеуге; 

Мемлекеттік рәміздерді құрметтеуге; 

Тарихи мәдени мұраларды сақтауға; 

Тарихи ескерткіштерді қорғауға; 

Табиғат және табиғат байлықтарын қорғауға; 

Мектеп ғимараты мен оның аумағын үнемі тазалықта ұстауға; 

Үлкенге-құрмет, кішіге-ізет танытуға; 

Ата-анаға қамқорлық көрсетуге. 

 

9. «Кроссворд немесе ребус құру» 

1 топ – Декларация 

2 топ – Конституция 

3 топ – Конвенция 

 

10. Рефлексия  

Мен бүгін ..... алдым 

Мен … үйрендім 

Маған ұнады … 

Мен … туралы білдім 

Мені … таңғалдырды 

Маған ең маңыздысы … болды. 

Маған ұнамады … 



 

 

Қорытынды: 

Б.Момышұлы «Азамат жолы-ар жолы» деп айтқандай, ешкімнің ала жібін 

аттамайтын, өз құқығын да, өзгенің құқығын да бұзбай, тәуелсіз елдің арқа 

сүйер айбынды, ақылды ұл-қыздарын тәрбиелеуде аянбайық! 


